
Greytown Kinderhuis benodig ‘n Bus

Die Kinderhuis kan ‘n bus bekom vir R795 000 (BTW uitgesluit) en kort nog net R70,000 van hierdie bedrag. Bert Nel (Fondsinsamelaar) vra of iemand dalk kan help, selfs net  met ‘n deeltjie daarvan, lees verder.


Greytown Kinderhuis benodig ‘n Bus

Ons Isuzu bus het na 30 jaar die einde van sy diensleeftyd bereik en het ons reeds ‘n paar keer in die steek gelaat. Dit maak dat ons nie meer ons kinders met veiligheid kan vervoer nie. Die TATA bus is gewoon te klein om selfs saam met die Mercedes Sprinter, wat ons in 2009 as skenking ontvang het, ons kinders na jeugbyeenkomste en kerkdienste te vervoer.

Ons het alle opsies oorweeg en tot die gevolgtrekking gekom dat ons beide die Isuzu en TATA bus moet verkoop en ‘n 65 sitplek bus moet aankoop. Die mark is getoets en ons kan ±R160 000 vir die busse kry.

Wat ‘n 65 sitplek bus betref het ons gekyk na tweedehandse busse, maar die beskikbare busse is reeds 5 jaar of ouer en het gemiddeld 250 000 km afgelê. Wat koste betref is die pryse dan in die omgewing van R850 000 (BTW ingesluit).

Deur onderhandeling met Hino Suid Afrika (Toyota se swaarvoertuie) kan ons ‘n splinternuwe 65 sitplek Hino bus aankoop teen staatstenderprys. Die koste van R795 000 (BTW uitgesluit) is meer as R100 000 minder as die normale prys! Die bus is dan volledig toegerus en gereed vir die pad. Die betrokke bus se enjin, ratkas en agteras is doelmatig vir die berge van KwaZulu-Natal.

Ons het in geloof reeds die bus bestel en die onderstel sal vroeg in Mei aan die bakbouer gelewer word en die bus behoort dan in Julie 2011 afgelewer te word.
Uit verkope van die ou voertuie en met behulp van lottogeld, kort ons net 9% om die bus te betaal. Ons het tussen nou en die lewering van die bus tyd om dié bedrag bymekaar te maak.

Nou ons pleidooi aan elkeen van julle:-

Wil julle nie asseblief oorweeg om ‘n finansiële bydrae te lewer om die tekort van R70 000 uit te wis nie? Ons sal enige bydrae met dankbaarheid aanvaar.

Help ons asseblief om vir ons kinders ‘n veilige vervoer na jeugbyeenkomste, kerk en hul vakansie bestemmings te verseker.
Bert Nel

Fondsinsamelaar en Skakelbeampte
Tel 033 413 2133 /  gtnhome@telkomsa.net
Bank besonderhede: 

Rekeningnaam: Greytown Kinderhuis

Bank: ABSA Greytown

Bankkode: 33-41-31 
Takkode: 632 005
Rekeningnommer: 1910-1435-96

Dui asseblief aan dat die inbetaling vir die “busfonds” is. Verskaf asseblief ook u kontakbesonderhede dat ons u kan bedank vir u bydrae. Suid Afrikaanse belastingbetalers kan ook kwalifiseer vir ‘n moontlike belastingkorting met ‘n Artikel 18A kwitansie.








